
“Koe ki ora sinau apa piye, Mbak?” pitakone Arya.

“Koe ki napa, ta, takon-takon barang, Kana sinau pa piye!”
semaure Astari karo nyenthe.

“Welha, wong di takoni apik-apik kok malah nyenthe, grun-
dhelane Arya,banjur ninggal ake Astari mlebu ing kamare.

Astari ora tau nggagas apa sing di omongke Arya,pokoke
kanggone Astari Arya ki ora ana benere. Wis jam sepuluh kliwat
seprapat,mnanging film Hary Potterdurung wiwit. Astari selak ora
kanti ngenteni wiwite film Hary Potter. Astari ora ngantuk babar
blas, amarga wis bendinane Astari turu luwih saka jam sepuluh
bengi.

“Wah. ..........endi ta, kok ra lek wiwit, ki.....,” sambate
Astari karo nggujengi remot.

Ora let suwe filme wiwit. Astari banjur mrenahke anggone
lungguh karo njupuk klethik-klethik ana ing meja ngarepe.

“Astari....mbok lek turu koe ki.....! bengoke bapakne Astari
anaing jero kamar.

“Engkota ya...lha aku ki durung ngantuk,” semaure Astari
karo mindah-mindah darnel tivi.

“Ya... .karepmu, sesuk nek kebyaran. Aku wegah kon ngeter-
kesekolah,” sambunge bapakne Astari.

ka aa ,” semaure Astari radha kurang ajar.

Ora krasa anggone Astari ndhelok tivi wis nganti jam rolas
tengah wengi. Nanging fileme durung rampung. Astari ora bakal
turu yen filme durung rampung. Jam setengah siji filme agi ram-
pung. Astari banjurmapan turu. Esuke Astari kebyaran, jam setengah
pitu lagi tangi. Dheweke gage-gage adus. Anggone adus ora kaya
biyasanesing mung kaya adus bebek. Astari ora kelingan yen esuk
kuwi ana ulangan matematika, Kamangka Astari ora mudheng babar
blas pelajaran matematika. Apa maneh mau bengi Astari ora sinau.
Dheweke ora bisa nggarap babar blas. Amarga mau bengi ora sinau
di tambah saiki mripate jembreten angel banget dinggo melek,
Dadine Astari mung sedhakep, ndhungkluk, turu! Ora nggarap
ulangan matematika. Dheweke pasrah karo gurune sing bakal duka.

